
ЯКУНИЙ ТЕСТ ИМТИҲОНИНИ ЭЛЕКТРОН ПЛАТФОРМА ОРҚАЛИ 

ТОПШИРИШ БЎЙИЧА ОММАВИЙ ОФФЕРТА 

 

Ушбу оммавий офферта электрон платформа орқали якуний тест 

имтиҳонини топшириш тартиби, шартлари, иштирокчиларнинг ҳуқуқ ва 

мажбуриятларини белгилайди. Платформа орқали имтиҳонни бошлаш 

тингловчи томонидан мазкур офферта шартларига тўлиқ ва шартсиз розилик 

билдирилганлигини англатади. 

 

1. Умумий қоидалар 

1.1. Ушбу офферта электрон платформа орқали якуний тест имтиҳонини 

ўтказиш тартибини белгилайди. 

1.2. Якунй тест имтиҳони онлайн шаклда ўтказилади ва тест саволлари 

орқали баҳоланади. 

1.3. Имтиҳон 25 та тест саволидан иборат. 

1.4. Ҳар бир тўғри жавоб учун 4 балл берилади. 

1.5. Имтиҳон бўйича максимал балл — 100 балл. 

1.6. Имтиҳондан муваффақиятли ўтиш учун ўтиш бали — 76 балл этиб 

белгиланган. 

1.7. Имтиҳонни топшириш учун 25 дақиқа вақт ажратилади. 

Белгиланган вақт тугаганда тест автоматик равишда якунланади. 

 

2. Имтиҳонга кириш ва уни ўтказиш тартиби 

2.1. Тингловчи платформага шахсий логин ва пароли орқали кириши 

шарт. 

2.2. Имтиҳон бошланишидан олдин тингловчининг шахсини тасдиқлаш 

учун Face-ID идентификацияси амалга оширилади. 

2.3. Face-ID текширувидан муваффақиятли ўтган тингловчига тест 

саволлари очилади. 

2.4. Тингловчи тест саволларига мустақил равишда жавоб бериши ва 

белгиланган 25 дақиқа ичида тестни якунлаши шарт. 

2.5. Имтиҳон якунлангандан сўнг натижалар платформа томонидан 

автоматик тарзда ҳисобланади ва тизимда қайд этилади. 

 

3. Face-ID назорати ва кийиниш қоидалари 

3.1. Имтиҳон жараёнида шаффофлик ва адолатли баҳолашни таъминлаш 

мақсадида Face-ID орқали доимий мониторинг амалга оширилади. 

3.2. Face-ID тизими имтиҳонга кириш вақтида ҳамда имтиҳон жараёни 

давомида тингловчининг шахсини текшириб боради. 



3.3. Face-ID текширувидан ўтишда тингловчининг юзи тўлиқ ва аниқ 

кўриниб туриши шарт. 

3.4. Қуйидаги ҳолатларда Face-ID идентификацияси амалга ошмаслиги 

мумкин: 

юзни тўсиб турувчи бош кийим, ниқоб, кўзойнак ёки бошқа буюмлар 

мавжуд бўлса; 

ёруғлик етарли бўлмаса; 

камерада юз тўлиқ кўринмаса. 

3.5. Имтиҳон вақтида тингловчи одоб-ахлоқ меъёрларига мос ва 

расмий/муносиб кийиниш қоидаларига амал қилиши лозим. 

3.6. Юзни тўсувчи буюмлар, ниқоблар ёки Face-ID текширувига 

тўсқинлик қилувчи воситалардан фойдаланишга йўл қўйилмайди. 

3.7. Агар Face-ID орқали икки ёки ундан ортиқ шахс аниқланса, мазкур 

ҳолат имтиҳон қоидаларини бузиш деб ҳисобланади. 

3.8. Бундай ҳолат аниқланган тақдирда имтиҳон натижаси қандай 

бўлишидан қатъи назар бекор қилинади. 

3.9. Агар имтиҳон натижалари асосида гувоҳнома расмийлаштирилган 

бўлса, қоидабузарлик аниқланган ҳолатда гувоҳнома ҳам бекор қилинади. 

 

4. Қайта имтиҳон топшириш тартиби 

4.1. Агар тингловчи 76 балл тўплай олмаса, у имтиҳондан ўта олмаган 

ҳисобланади. 

4.2. Имтиҳондан ўта олмаган тингловчиларга иккинчи марта имтиҳон 

топшириш имконияти берилади. 

4.3. Қайта имтиҳон имконияти 48 соатдан сўнг платформада автоматик 

равишда очилади. 

4.4. Қайта имтиҳон ҳам ушбу офферта талаблари асосида амалга 

оширилади. 

 

5. Техник талаблар 

5.1. Имтиҳонни топшириш учун тингловчи интернет тармоғига уланган 

компьютер, ноутбук ёки мобил қурилмадан фойдаланиши лозим. 

5.2. Қурилмадаги камера ишчи ҳолатда бўлиши шарт. 

5.3. Интернет алоқаси барқарор бўлиши тингловчининг масъулияти 

ҳисобланади. 

 

6. Шахсий маълумотларни қайта ишлаш 

6.1. Имтиҳон жараёнида тингловчининг шахсини аниқлаш учун 

биометрик маълумотлар (Face-ID) қайта ишланиши мумкин. 



6.2. Платформа орқали имтиҳонни бошлаш тингловчи томонидан мазкур 

маълумотларни қайта ишлашга розилик берилганлигини англатади. 

 

7. Томонларнинг ҳуқуқ ва мажбуриятлари 

7.1. Тингловчининг мажбуриятлари 

ушбу офферта шартларига риоя қилиш; 

имтиҳонни мустақил равишда топшириш; 

Face-ID талабларига амал қилиш; 

техник талабларни таъминлаш. 

 

7.2. Ташкилотнинг ҳуқуқлари 

имтиҳон жараёнини мониторинг қилиш; 

қоидабузарлик ҳолатларида имтиҳон натижасини бекор қилиш; 

зарур ҳолатларда текширув ўтказиш. 

 

8. Форс-мажор ҳолатлар 

8.1. Табиий офатлар, техник носозликлар ёки бошқа назоратдан ташқари 

ҳолатлар юзага келганда имтиҳон вақти ўзгартирилиши мумкин. 

8.2. Бундай ҳолатларда ташкилот тингловчиларни платформа орқали 

хабардор қилади. 

 

9. Низоларни ҳал қилиш тартиби 

9.1. Имтиҳон жараёни билан боғлиқ низолар музокаралар орқали ҳал 

этилади. 

9.2. Музокаралар орқали ҳал этилмаган низолар амалдаги қонунчиликка 

мувофиқ тартибда кўриб чиқилади. 

 

10. Оффертани қабул қилиш 

10.1. Платформа орқали имтиҳонни бошлаш ушбу офферта шартларига 

тўлиқ ва шартсиз розилик билдирилганлигини англатади. 

10.2. Тингловчи имтиҳонга киришдан олдин ушбу офферта билан 

танишиши шарт. 

10.3. Ушбу офферта шартларига розилик билдирмаган тингловчилар 

имтиҳон жараёнига қўйилмайди. 


